SALCEDA




n tempos antigos, ¢ xa a principios do século décimo, era

cofiecida esta parroquia co nome o¢ Saliceta ¢ Salceta, ¢ asi

aparece nas escrituras daquelas pasadas d0ades. Despois,
cambiando a t en 9, dixose Salceda, ¢ igual hoxe en dia. © Rei Dn.
Alonso 9° de Ledn 0 17 0¢ Qutubro d¢ 1215 concedeu ao Bispo d¢ Tui
Dn. Juan Yéres a presente Igrexa oe Salceda; ¢ Dn. Sancho 4° 0 11 O¢
AbrilOe 1288 fixomercedes aldn. Juan Fernandes de Sotomayor, tamén
Wrelado So mesmo Bispado, 0¢ que puxese Xuiz ¢ Merino no Abadengo
o¢ Salceda, que ¢ o presente pobo. Venera por Watroa tutelar a Sta.
Waria Wsa. Sra., ¢ celebran a celebran no dia da sua Asuncion aos
Ceos, 15 0¢ Agosto. Consta a sua poboacion de¢ 169 vecifios que estan
suxeitos polo contencioso, politico e gobernativo d Xustiza que haina
MESMA PArroquUia como cabeza que ¢ Oe Xurisdicion ¢ partido civil,
Dalen 0s seus 0écimos por un quinguenio 35.500 Tedis anudis, 00s que
[eva 0 drroco a cuarta parte, ¢ 0 Roo. Bispo d¢ Tui as outras tres
cuartas restantes. Aquel non ten casa reitoral nin igrexario, pero si
percibe 0e¢ renda anual 16 ferrados O¢ trigo, 8 de centeo, 11 d¢ Mitdo,
4 galifias, 1 polo ¢ 320 reais en difieiro. A Fabrica Oa Igrexa cobra 5
ferrados de trigo ¢ 98 reais. €ste Beneficio ¢ Oe presentacion Real ¢
Ordinaria. Houbo antigamente na presente parroquia un Mosteiro
Duplice moi principal da Oroe Benedicting; ¢ nel floreceron persoas
ilustres en santidade, como a Sta. Raifia Da. Aragonta, segunda
muller 50 Rei Dn. Ordorio 2°., ¢ 0 Venerable Hermenegiloo MWonxe,
00s que daremos individual noticia cando tratemos dos Santos 0o
Bispado, ¢ 00 Mosteiro ao falar dos Conventos da mesma Diocese.
Atdpase aqui o Walacio e granxa do Wegullal coa Capela dedicada a
Sn. Bieito Abade, que ¢ Cabeza de Viscondado, titulo que gozan os
fillos primoxénitos dos Sres. Marqueses O¢ Mos. Dista Salceda da
Capital [egua ¢ media.” (Avilay La Cueva, 325-326).

Igrexa parroquial

A igrexa actual data de 1768, segundo unha inscricion que ten na fachada oeste a
dereita da porta principal.

Esta data fai referencia a reconstrucion e ampliacion da nave da antiga igrexa do
mosteiro que existiu aqui, xa que esta nos terreos do mesmo.

O mosteiro era diplice, tifia frades e monxas, e seguia a regra da Orde de S. Bieito.

Foi fundado pola raifia dona Aragonta, que era a sequnda muller do rei de Galicia e
Leon Ordofio Il, co que casou no ano 922. Ao ano sequinte foi repudiada polo seu marido
para poder casar con Dona Sancha, que era filla do rei de Navarra. E por este motivo veu
recollerse no mosteiro que fundou aqui nese mesmo ano de 923. Neste mosteiro fundaria
tamén a primeira biblioteca e lugar de alfabetizacion da comarca.

Era curman de S. Rosendo por parte da sa nai, e a tradicion conta que este,
cofiecendo a enfermidade de Aragonta, ven a visitala, pero no camifio ten unha vision
de anxos cantando o Gloria, e manda dar volta & sta comitiva dicindolles que xa estaba
morta. E o que se cofiece por milagre de S. Rosendo.

Despois da stia morte, a nai -Dona Teresa- pon o mosteiro baixo a custodia de Ramiro
[l de Ledn, e retirase para vivir nel.

Tamén viviu e morreu nel o seu fillo, o Venerable Hermenexildo, que finou o xoves 2
de novembro do 943.

No ano 1180, o rei Fernando I, xunto co
seu fillo Afonso, na cidade de Zamora, outorgan
privilexios a favor do Bispo de Tui, concedéndolle
entre outros o mosteiro de Salceda.

Tamén hai documento da doazdn realizada
polo rei Alonso IX de Ledn con data 17 de outubro
de 1215 en Castel Rodrigo a favor do Bispo de Tui,
Juan Pérez da Igrexa.

E singular que o Rei D. Sancho IV dende
Valladolid, o dia 11 de abril de 1288, outorgase a
don Juan Fernandez de Sotomayor, bispo de Tui, a
capacidade de nomear xuiz e merino no abadengo
de Salceda.

A desaparicion do mosteiro como tal é do
século XVI.

Filipe Il vende a freguesia de Salceda a Xacome de Berdi, que mercou distintos
sefiorios en Galicia. Posteriormente foi adquirida por D. Pedro Alemparte Correa e edifica
nela o Pazo de Pegullal.

Un fillo del, Lorenzo Correa Alemparte, sefior de Pegullal, foi coengo da catedral de Tui.

Polo abandono da familia, os vecifios vanse apoderando das terra e un bisneto de D.
Pedro, Alfonso Correa de Sotomayor, demanda de Carlos Il que lle devolvan os foros do
mesmo que lle pertencen.

Os vecifios, co dereito de retracto, rescatan a terra, sendo ratificado dito dereito polo
rei o 4 de agosto de 1590, converténdose asi nun coto vecifial.

Na visita pastoral realizada polo bispo Domingo Fernandez Angulo no ano 1777
manda que se constrla a capela maior e que lle fagan un retablo. E tres anos despois, en
vistas de que ainda non se levaran a cabo estas obras, volve repetir o mesmo mandato.

A sta fachada occidental (222) preséntase apilastrada no lado sur, mentres no
norte apdiase directamente contra a torre. No centro a porta principal, moldurada e
acobadada nas esquinas. Sobre ela, unha cornixa escalonada e con moldura a modo de
apoios dobres fai de base & fornela central, con pilastras laterais que apoian o arco de
medio punto, con venera no seu interior e rematado nunha cruz de arestas rebaixadas
e os extremos cadrados. Na fornela hai unha imaxe da Virxe en actitude orante, que é
recente.

Aos lados da fornela, dias espirais sostefien semipinaculos.

A parte superior da cruz rompe a moldura que adorna o 6culo central, de derrame
externo. Por riba del apréciase a altura primitiva da fachada e a caida que tifa, polo
cambio de pedra e a peor factura da mesma. Este espazo oclpao enriba do 6culo unha
cruz de Trindade en marmore.

Remata nunha moldura baixo a cornixa voada. No extremo sur ten un pinaculo
piramidal de bola e no centro unha cruz de pedra.

Atorre (225) éde base cadrada e ten dous corpos. Esta apilastrada nos catro esquinais.
O primeiro corpo ten no lado oeste dias pequenas fiestras de derrame externo, e no lado
leste a escaleira de acceso ao interior. O segundo corpo é o campanario. Separase do
anterior por cornixa e a stia base & menor. Tamén se apilastra nos esquinais e abre ocos
con arco de medio punto en cada cara, que se cerran na parte inferior con varanda de
pedra. Rematase noutra cornixa con pinaculos de bola nos extremos. Cerra o conxunto un
gran tambor cilindrico e sobre el a clpula ovoide rematada en cruz e con pararraios.

A comezos do século XX o campanario foi destruido por un raio e construiron outro
de ladrillo e cemento. No ano 1996 desfixose este e construiuse o actual.

A planta & de cruz latina, cunha nave
rectanqular e ddas capelas laterais para formar o
cruceiro na union co preshiterio. Polo lado norte
engadiuselle a sancristia, e no lado sur uns servizos
exteriores.

Nos paramentos laterais hai cornixa para
apoio do tellado, que é a dias augas, ao igual que
nas capelas laterais, que presentan apilastrados
laterais e cornixa voada con pindaculos nos
extremos e cruz central. Son mais baixas que a
nave. As ddas capelas perderon unha das sias
ventas, de derrame a ambolos lados. A do lado
norte perdeuna pola unién coa sancristia, e a do
sur polos servizos.

A capela maior ten base cadrada con pilastras
nas esquinas e pinaculos conicos con bola en cada
unha delas. O tellado é a catro augas e ten unha
venta de dobre derrame no lado sur.

No paramento norte da nave, case na union coa capela, hai unha pequena porta. A
xente ainda lle chama a “porta da Raifia”, en recordo da fundadora do mosteiro.

No interior (224), conserva o piso de pedra onde se fadan os enterramentos. As
paredes tefien a pedra vista, cando foron feitas para recibir un morteiro deixando so vistas
as partes mais nobres, como a canteria dos arcos e o recercado das ventas, e presentan
un encintado pouco afortunado. De todas maneiras iso permitenos apreciar a elevacion
da nave central por riba do arco triunfal.

As capelas laterais abrense con arcos formeiros con moldura, sobre pilastras. A
boveda da nave e das capelas é de tableado de madeira, formando un arco na nave e
cuarteiréns nas capelas.

O arco triunfal preséntase sobre pilastras e & de medio punto. Tanto as pilastras
como o arco tefien as arestas rebaixadas.

Accédese ao presbiterio mediante un chanzo que separa da nave. Na metade hai
outros dous para acceder ao altar e retablo. Na primeira parte, polo lado norte, esta a
porta de acceso a sancristia. £ unha porta alintelada con moldura exterior.

No lado sur, & altura do altar, hai unha venta de dobre derrame. A bdveda ten moi
boa canteria e forma cruceria de catro nervos que apoian en peafas nos angulos dos
paramentos. A clave (226) ten como adorno o capelo dun céengo.

Polo que se dixo das visitas pastorais, esta parte da igrexa é de construcion posterior
a da fachada principal.

Tamén conserva boveda de cruceria na sancristia. Na sta clave hai unha flor de seis
pétalos.

O retablo maior (227) céntrase no paramento leste do presbiterio, non ocupandoo
en toda a s@a anchura. Levantase sobre un sotobanco quebrado, con pilastras laterais e
catro na parte central, as mais exteriores decéranse con marmoreados en tonos verdes e
as interiores en ocres. Asi dividen o frontal en tres partes, mais ampla a central, con fondo
plano en verde e debuxo floral en dourados.

A predela seque na mesma forma, ddas pilastras extremas con marmoreados en verde,
sobre fondo en marmoreados ocres, e ddas pilastras centrais en tonos planos azuis con
adorno a modo de capitel dourado, que apoian o corpo central adiantado onde se coloca
o Sagrario. Este é de moi boa factura, enmarcado en rocallas e pola parte superior unha a
modo de venera en angulo ascendente. A porta ten un relevo no que se representa sobre
unha nube o Afio de Deus tombado sobre o libro e a Cruz cos raios da gloria.

Daas columnas corintias cerran o exterior as rdas laterais. O fuste ten un marmoreado
moi claro para destacar sobre o do fondo. Os capiteis e a base son dourados. As fornelas
tefien fondos azuis e nacen directamente da cornixa da predela. Tefien moldura dourada
ao igual que o arco que as remata cun pequeno adorno en cresteria e con espello central.
Por riba delas, sobre o fondo, unha pintura dourada de motivos vexetais serve para ocupar
0 espazo ata a cornixa que separa do atico.

As fornelas laterais tefien peafias semicirculares adornadas con rocallas e estan
ocupadas por dous apostolos en fermosas imaxes: Santiago Peregrino (228), na dereita,
e Filipe na esquerda.

A fornela central apbiase no corpo adiantado que contifia o Sagrario e ascendia
desde o altar partindo a predela. Dlas columnas, sensiblemente mdis pequenas pero
similares as extremas na forma, sustentan o arco que a cerra. Mais fonda e ampla que as
laterais, ascende sobre elas. Oclipase coa imaxe da Patroa, a Virxe da Asuncion (223).

Sobre o arco, en cada extremo, un anxo (229) e no centro a base onde se finca a
Cruz da fornela do atico.

Adornase cunha gran rocalla dourada que a circunda. Sobre o fondo verde férmase
un marco con debuxos gravados sobre o fondo, curvos, terminados en espirais, e con
follas en dourado, co interior pintado en granate, para mostrar a imaxe do Cristo da
Agonia (230).

Na base da cruz, a cada lado, hai medallons feitos coa mesma técnica que o marco,
con simbolos da Paixon.

O retablo rematase formando un arco apuntado e proxectandose na parte central
mais adiantada por un dobre escalonamento. Nos extremos laterais adornos de rocallas.

Aos lados do retablo maior, no espazo libre que queda do paramento, e sobre
peafas de gran resalte con adornos laterais, hai diias imaxes da Virxe: Fatima e Perpetuo
Socorro.

A construcion deste retablo realizouse nos primeiros anos do 1800.

Da pintura do mesmo encargase, no ano 1846, Xacobo Andrés Paez de la Iglesia,
natural de Tui, que cobra pola mesma a cantidade de 6.140 reais.

Nesta obra acompanao Xoan Barreiro, tamén de Tui, que realiza aqui, nese mesmo ano,
distintos traballos de pintura, e probablemente sexa o pintor do retablo do Carme (231).

Na capela do lado sur atopamos este retablo.

Ocupa practicamente todo o paramento. O banco é de pedra, con pilastras, e o
altar —centrado- é tamén de pedra. No frontal, que estivo pintado, apréciase no centro
o escudo do Carme.

A predela é ampla. Ten catro pilastras para o apoio das columnas que dividen o corpo
en tres rdas. As interiores adornanse con cabezas aladas de anxo, non asi nas extremas.

As cores de fondo do retablo son tons planos en crema e as molduras en branco.
Mantén os marmoreados semellantes ao retablo maior nas pilastras, e tamén a técnica
dos debuxos gravados e dourados.

No centro da predela esta o Sagrario, cun relevo do Afio de Deus -mais sinxelo que
o do retablo maior- rematado nunha crestera.

Catro columnas semellantes e douradas dividen o corpo do retablo. As extremas
tefien no centro o anagrama mariano, e as internas o escudo do Carme.

As rias laterais tefien unha peafia que nace na cornixa da predela e, na parte
superior, un dosel do que penden cortinas anudadas para abrirse e arroupar a imaxe. No
fondo debiixase un marco, con gravado e dourados, que fan resaltar a imaxe al colocada.
As peafias estan ocupadas por S. Xosé (232) e S. Brais (233). Ambalas dias imaxes
precisarian dunha urxente restauracion.

Na rda central formase unha fornela con catro medias columnas adosadas, ddas no
plano do retablo e outras diias mais adiantadas e sobre ménsulas esquinais do corpo que
se proxecta ascendendo dende a cornixa da predela e que se vai abrindo a modo dunha
peafia moi simple. No centro ten unha cabeza de anxo alado por riba dunha roseta. As
semicolumnas son mais pequenas que as que dividen as raas, pero adérnanse igualmente
no centro cun escudo que representa o cetro da Virxe do Carme.

Nelas apoia o arco de medio punto que cerra a fornela, moldurado e con adorno
central. O fondo fai un marco pintado. Actualmente esta fornela esta ocupada por unha
imaxe da Inmaculada.

A cornixa que separa o atico é quebrada e partese no medio con dias espirais para
acoller o arco da fornela central, que se adorna nos extremos con xarrons.

No centro, sobre unha peafa que apoia no arco da fornela central, hai outra fornela
co marco adornado por motivos vexetais que van superpofiéndose uns aos outros e dando
unha forma multilobulada. Nela preside un Neno Xesis de Praga de vestir. Na pintura do
fondo podemos apreciar unha venera. Separa esta fornela central dos rexistros laterais
unha banda, con adorno floral no centro, que ascende ata o adorno de follaxe baixo o
arco adiantado onde remata o retablo formando I6bulos para o encaixe do escudo do
Carme, que se dobra sobre o cuarteirdn correspondente da teitume.

Nos laterais do atico hai a cada lado a stia peafa, colocada a plomo, e un debuxo de
espello. Nas peafias estan S. Bieito e S. Ramén Nonato, ao que lle falta a custodia.

A feitura, asi como a pintura e a decoracion deste retablo, parecen ser dos mesmos
autores que o retablo maior.

Na capela do lado norte, centrado no paramento estd o retablo do Sagrado Corazon
(234).

Este é un retablo neogético.

O altar de madeira serve de apoio a predela deste retablo que se adianta na parte
central tendo as riias laterais formando angulo coa mesma. Catro pilastras dividen as rdas,
sendo as extremas mais baixas, rematando todas elas en clpula de frecha.

As fornelas laterais presentan arcos moi apuntados e con molduras. As imaxes
colécanse sobre peafas.

A fornela central, moldurada e con arco apuntado —ainda que menos que as laterais-,
adornada en todo o seu contorno con cresteria, € moito mais fonda polo adiantamento
producido. Sobre unha base alta, na que hai na fronte o anagrama de Cristo, colécase a
imaxe do Sagrado Corazon.

Os remates das riias son en capela, adornadas con marqueteria, destacando o rosetén
da central.

As fornelas laterais estan ocupadas por S. Antonio de Padua e Sta. Luda.

Sobre a mesa do altar, pousadas nel, estan as imaxes de S. Anton (235) e Sto.
Amaro (236).

Estas diias imaxes, asi como a de S. Xoan Bautista que esta no retablo do Carme,
ade S. Brais e a de S. Sebastian, xunto coa taboa de Animas, son unha boa mostra da
imaxineria que tifia xa esta igrexa nos comezos do século XVIII, sen esquecernos do Cristo
da Agonia, Santiago e S. Filipe do retablo maior.

Das distintas devocidns que tivo esta parroquia e da sia antigliidade son testemufas
as Confrarias nela fundadas e aprobadas:

- Confraria do Santisimo Sacramento, fundada no ano 1646.

- Confraria das Animas: no ano 1681 solicita a aprobacién episcopal.

- Confrara da Nai de Deus do Carme: instituida e confirmada polo Bispo Ignacio de
Arango y Queipo no ano 1724, e concesion de indulxencias plenarias aos seus confrades
mediante Bula do Papa Benedicto XIll no ano 1728.

- Confrara do Rosario no ano 1736.

A Cruz parroquial (237) data do ano 1875, segundo consta inscrito no pé da mesma
polo reverso.

E de prata e prata sobredourada. Representa a Cruz de Trindade, cos brazos iguais e
cuarteirons centrais.

No anverso presenta un Cristo en Agonia, con catro cravos e os pés en apoio sobre
peafia. Por riba da cabeza, no cuarteirdn, en relevo e sobredourada, a lenda do INRI, e
tamén en relevo un enmarcado xeométrico. Nos centros dos brazos da cruz, sobre un
relevo de adornos xeométricos e vexetais, hai cabezas de anxos aladas. Nos ensanches
dos remates, con relevos de adorno, superp6fense as figuras dos evanxelistas. Estas, o
mesmo que o anxos e os raios da gloria son en prata sobredourada.

O reverso segue o mesmo esquema e adorno, pero no centro esta a imaxe da
Asuncion de Maria, e nos ensanches os simbolos dos evanxelistas, menos no inferior que
ten a imaxe de S. Telmo (238).

A macolla (239) presenta dous corpos en hexagono, para recoller en cada unha
das caras a imaxe dun ap6stolo en prata sobredourada. Estas sitGanse sobre un relevo
de fornela. Nos angulos que separan cada cara da parte inferior hai adornos vexetais
superpostos, e na parte superior cabezas de anxos que coroan ramos florais.

O remate de cada corpo é un bo traballo de cresteria. Do corpo inferior penden
campanillas. A clipula ten catro cabezas de anxos aladas.

(Hai que advertir que no momento en que se escribe esta resefia estanse a facer

obras de rehabilitacién na cuberta da igrexa, polo que, en visitas posteriores, poden
advertirse algunhas diferenzas na cuberta ou mesmo na teitume interior).

DIOCESE TUI-VIGO



Atopamos diversos cruceiros en Salceda, pero s6 nomearemos algin deles sen
analizalos.

O mais proximo a igrexa é o do cemiterio.

O mais antigo e interesante esta actualmente na praza do Concello. Data do ano
1656. Foi trasladado aqui no ano 1855, sequndo a inscricion posterior.

Queremos citar tamén o Cruceiro da Fonte da Pedra (1721), o do parque da Gandara,
e o dos Vaqueiros (na Esfarrapada).

Hai un peto de animas de 1809, no barrio da Esfarrapada, que resulta singular pola
sta feitura en forma de columna.

FESTAS E ROMAXES DE SALCEDA DE CASELAS
S. Bieito: 21 de marzo e 11 de xullo
Cristo da Agonia: 3° domingo de xullo.
Sagrado Corazdn de Xesus: ltimo domingo de xullo
Inmaculada Concepcion: 1° domingo de agosto.

